
1 
 

 
 
 

 

Polisi ac Arweiniad ar 
Bresenoldeb Ysgol 
 
 
 

Adran Gwasanaeth Lles Addysg 

Ymgyngoreion Uwch Dîm Rheoli 

Cymeradwywyd gan yr 
Uwch Dîm Rheoli 
(Dyddiad) 

10 Mai, 2024 

Cyhoeddwyd (Dyddiad) Mehefin, 2024 

Adolygiad Nesaf 
(Dyddiad) 

Mehefin, 2026 

 
 
 

 
 
 
 
 
 
 
 
 
 
 
 
 
 
 
 
 
 
 
 
 



2 
 

 
 

Cynnwys 

 

1. Cyflwyniad 

2. Y cyd-destun cenedlaethol 

3. Y cyd-destun lleol 

4. Y cyd-destun cyfreithiol 

5. Cofrestru 

6. Nodau polisi 

7. Monitro, gwerthuso ac adolygu 

8. Llunio polisi presenoldeb ysgol effeithiol 

9. Rolau a chyfrifoldebau 

10. Dileu dysgwyr o gofrestr yr ysgol a Phlant sy’n Colli Addysg 

11. Diogelu 

12. Achosion cyfreithiol 

13. Absenoldeb astudio 

14. Amserlenni llai 

15. Gwyliau yn ystod tymor yr ysgol 

16. Hysbysiad preifatrwydd 

 

 
 
 
 
 

 
 
 
 
 
 
 
 
 
 
 
 
 
 



3 
 

1. Cyflwyniad 

 
Mae presenoldeb rheolaidd yn hanfodol i addysg dda, ac felly rhaid i leoliadau addysg, llywodraethau, 

yr Awdurdod Lleol (ALl), rhieni a gofalwyr, plant a phobl ifanc, roi blaenoriaeth uchel i’r broses o’i 

sicrhau. Nid yn unig bydd disgyblion sy’n peidio â mynychu’n rheolaidd yn lleihau gwerth yr addysg a 

ddarperir, ond gallant hefyd peryglu eu cyfleoedd i lwyddo mewn bywyd yn y dyfodol.  

 
Caiff presenoldeb da effaith gadarnhaol ar lesiant. Mae sefydlu patrymau presenoldeb da o oedran 

cynnar yn hanfodol ar gyfer datblygiad cymdeithasol. Ystyrir y cydberthynas rhwng presenoldeb a 

llesiant cyn gryfed, yn aml caiff presenoldeb ei ystyried yn fesur da o lesiant y dysgwr.  

 
Mae polisi presenoldeb yn gofyn am ymroddiad gan yr holl staff a gyflogir yn y lleoliad addysg, 

ynghyd â llywodraethwyr, rhieni a gofalwyr, disgyblion a’r gymuned lle mae’r ysgol.  

 
2. Y cyd-destun cenedlaethol 

 
Mae presenoldeb yn allweddol i welliant ysgol gyfan a chaiff dylanwad uniongyrchol ar ddysgu, 

cynnydd a llesiant y disgybl. 

 
Mae dogfen ganllaw Llywodraeth Cymru, Cynnwys a Chynorthwyo Disgyblion 2016, yn rhoi cyngor ac 

arweiniad ac yn nodi’r cyfrifoldebau ar gyfer cynnal lefelau uchel o bresenoldeb, ymddygiad 

cadarnhaol a llesiant yr holl ddisgyblion.  

 
Mae canllawiau Llywodraeth Cymru, Perthyn, ymgysylltu a chyfranogi 2023, yn cefnogi ysgolion a 

gynhelir, Unedau Cyfeirio Disgyblion, rhieni/gofalwyr ac awdurdodau lleol i wella ymgysylltu a 

phresenoldeb dysgwyr. Mae’n nodi dulliau gall ysgolion, Unedau Cyfeirio Disgyblion a lleoliadau 

Addysg Heblaw yn yr Ysgol eu defnyddio er mwyn helpu i wella ymgysylltu a phresenoldeb 

disgyblion, a gan wasanaethau awdurdodau lleol a phartneriaid eraill pan fydd anawsterau 

presenoldeb yn datblygu. Dylid mabwysiadu’r dulliau, eu datblygu ac adeiladu arnynt fel eu bod yn 

alinio ag anghenion y plant a rhieni/gofalwyr.  

 
Mae dolenni i holl ddogfennau cymorth Addysg a Sgiliau Llywodraeth Cymru ar gael yma: 
 
Cynhwysiant, lles, ymddygiad a phresenoldeb | Is-bwnc | LLYW.CYM 
 
 

3. Y cyd-destun lleol 

 
Strategaeth Addysg Cyngor Bwrdeistref Sirol Caerffili (CBSC) - ‘Dilyn rhagoriaeth 
gyda’n gilydd.’ 
 
Mae gan ddysgu’r pŵer i drawsnewid bywydau plant, pobl ifanc ac oedolion. Mae pawb sy’n rhan o’r 

dysgu hwn yng Nghyngor Bwrdeistref Sirol Caerffili yn credu y bydd diwylliant o ymddiriedaeth, 

https://www.llyw.cymru/cynhwysiant-lles-ymddygiad-a-phresenoldeb

partneriaethau gweithio cadarn ac angerdd dros wneud gwahaniaeth, yn arwain at welliant cyson yn 

ystod y blynyddoedd nesaf. Mae gennym ddyheadau mawr a gaiff eu cyfyngu, ond byth eu diffinio, 

gan ein hamgylchiadau.  

Byddwn yn parhau i ganolbwyntio ar gyflawni hyd eithaf ein gallu ac yn ddiwyro o ran ein hymroddiad.  

 
Bwriadwn hyrwyddo presenoldeb rheolaidd a sicrhau bod yr holl ddisgyblion yn 

#PresennolErMwynCyflawni er mwyn cyrraedd eu potensial llawn. 

 

4. Y cyd-destun cyfreithiol 

 
O dan adran 7 Deddf Addysg 1996, mae rhieni’n gyfrifol am sicrhau bod eu plentyn o oedran ysgol 

gorfodol (5-16), yn derbyn addysg effeithiol amser llawn sy’n addas i oedran, gallu, dawn ac unrhyw 

anghenion dysgu ychwanegol (ADY) a allai fod gan y plentyn. Gall hyn fod yn bresenoldeb rheolaidd 

mewn ysgol neu wedi’i addysgu fel arall gan yr ALl; mae’r gyfraith hefyd yn caniatáu i rieni addysgu 

eu plentyn yn y cartref. 

Mae’r Ddeddf Addysg a’r rheoliadau cysylltiedig yn gosod rhwymedigaeth gyfreithiol ar yr ALl 

i orfodi presenoldeb a sicrhau bod ysgolion yn cydymffurfio ag arferion cofrestru cadarn, a’u 

bod yn rhoi gwybod i’r ALl priodol am achosion o absenoldebau parhaus ac absenoldeb heb 

awdurdod heb gyfiawnhad rhesymol.  

 
Er y rhieni sy’n gyfrifol yn gyfreithiol am bresenoldeb rheolaidd y plentyn yn yr ysgol, mae’r ysgol a’r 

Awdurdod Lleol yn rhannu cydgyfrifoldeb i hyrwyddo presenoldeb disgyblion. Hefyd, mae’n ofynnol 

dan y gyfraith i ysgolion gadw cofnodion penodol o bresenoldeb disgyblion. 

 

Rhaid i’r holl blant dan ofal yr Awdurdod Lleol dderbyn addysg addas, a mynd i’r ysgol yn rheolaidd ac 

ar amser.  

 
Mae manylion yr holl achosion cyfreithiol mewn perthynas ag absenoldeb ar gael yma: 
 
Fframwaith presenoldeb ar gyfer Cymru gyfan | LLYW.CYM 
 

 
5. Cofrestru 

 
O dan Reoliadau Addysg (Cofrestru Disgyblion) (Cymru) 2010, mae’n ofynnol i ysgolion gynnal 

cofrestr bresenoldeb dwywaith y diwrnod, ar ddechrau sesiwn y bore ac unwaith yn ystod y sesiwn 

prynhawn. Mae’r gofrestr yn ddogfen gyfreithiol a rhaid i’r ysgol ei chadw’n gywir. Gellid gofyn am y 

gofrestr fel tystiolaeth mewn erlyniad llys barn oherwydd absenoldeb. Caiff ei defnyddio hefyd ar gyfer 

adroddiadau diwedd blwyddyn, cofnodion cyrhaeddiad a cheisiadau am eirdaon a gwybodaeth gan 

ysgolion eraill, Awdurdodau Lleol ac asiantaethau allanol. Ni ddylid nodi unrhyw ddisgybl yn 

https://www.llyw.cymru/fframwaith-presenoldeb-ar-gyfer-cymru-gyfan

bresennol oni fydd yn bresennol yn yr ysgol neu mewn gweithgaredd addysgol arall a gytunir. Ni 

ddylai unrhyw farciau fod ar goll o’r gofrestr. 

 
Mae system gofrestru gywir a chyson yn hollbwysig os yw ysgol am fynd i’r afael â phresenoldeb a 

phrydlondeb gwael. Mae’n hanfodol i ddisgyblion fod yn ymwybodol bod cofrestru’n rhan bwysig o’r 

diwrnod ysgol.   

 
Dylid rhoi gwybod i’r holl staff sy’n cymryd rhan yn y broses gofrestru bod y gyfraith yn bendant o ran 

cadw cofrestrau. Mae marcio a chadw’r gofrestr yn hollbwysig ac mae’n drosedd i beidio â chynnal 

cofrestrau cywir.  

 
Y pennaeth yw’r unig berson sydd â’r awdurdod i ychwanegu disgybl i’r gofrestr, neu ei dynnu oddi 

arno; a hynny dim ond trwy gytundeb yr ALl.  

 
Mae canllawiau Llywodraeth Cymru ar Godau Presenoldeb Ysgol ar gael yma: 
 
Codau presenoldeb ysgol: canllawiau | LLYW.CYM 

 
 

6. Nodau polisi. 
 

• Rhoi’r canllawiau angenrheidiol i ddarpariaethau addysg er mwyn iddynt ddatblygu 

a gweithredu strategaeth bresenoldeb ysgol gyfan, ac ymdrin ag achosion o 

bresenoldeb anghyson neu wael cyn eu hatgyfeirio i’r Gwasanaeth Lles Addysg. 

• Datblygu strategaethau ymyrraeth gynnar a chymorth effeithiol ac effeithlon ar gyfer y 

disgyblion sy’n fwy agored i niwed, yn enwedig plant a phobl ifanc ag anghenion 

dysgu ychwanegol (ADY) a phlant sy’n derbyn gofal.  

• Annog darpariaethau addysg i weithio ar y cyd gydag ystod o bartneriaid i gefnogi a 

hyrwyddo lles a llesiant plant a phobl ifanc.  

• Sicrhau bod rôl yr ALl yn y broses o fynd i’r afael ag absenoldeb yn cael ei 

weithredu’n effeithiol mewn ysgolion / darpariaethau Addysg Heblaw yn yr 

Ysgol. 

• Rhoi canllawiau ar gyfer defnyddio Hysbysiadau Cosb Benodedig fel dull o wella 

presenoldeb a diogelu.  

• Rhoi amlinelliad o’r cymorth sydd ar gael trwy’r Gwasanaeth Lles Addysg 

• Nodi cyfrifoldebau ysgolion a rhieni/gofalwyr. 

• Rhoi pecynnau cymorth a chymorth ar gyfer hunanwerthuso presenoldeb. 

• Amlinellu’r wybodaeth y dylid ei chynnwys mewn Polisïau Presenoldeb Ysgolion.  

• Rhoi codau presenoldeb ysgolion ac esboniadau, gan gynnwys diffiniadau clir o 

absenoldeb awdurdodedig ac absenoldeb heb awdurdod. 

https://www.llyw.cymru/codau-presenoldeb-ysgol-canllawiau

• Nodi cyfreithlondeb ynghylch cofrestru. 

 

7. Monitro, gwerthuso ac adolygu 
 
Mae’r ALl yn monitro presenoldeb trwy’r broses ganlynol: 
 

• Casglu data presenoldeb a’u dadansoddi’n drylwyr yn rheolaidd er mwyn canfod 

meysydd a fyddai’n elwa o gael cymorth penodol.  

• Y broses hunanwerthuso presenoldeb 

• Arolygu cofrestrau presenoldeb ysgolion yn rheolaidd. 

• Adroddiadau ESTYN. 

• Cyfarfodydd rheolaidd a drefnir ymlaen llaw rhwng staff cyswllt dynodedig 

a’r Swyddog Lles Addysg. 

• Cyfarfodydd â staff darpariaethau Addysg Heblaw yn yr Ysgol a darpariaethau nas cynhelir.  

• Cysylltiadau â chydweithwyr o feysydd eraill yn y gyfadran e.e. Seicolegwyr 

Addysg, swyddogion ADY, athrawon ymgynghorol 

• Herio trwy gyfarfodydd Tîm o Amgylch yr Ysgol ar gyfer ysgolion sy’n destun 

pryder neu wedi’u pennu fel ysgolion sydd angen cymorth dwys.  

 
Caiff gwaith y Gwasanaeth Lles Addysg ei werthuso’n flynyddol trwy’r Cynllun Gwella 

Gwasanaeth.  

 
8. Llunio polisi presenoldeb ysgol effeithiol 

 
Mae angen ar bolisi presenoldeb ymroddiad gan yr holl staff a gyflogir yn y ddarpariaeth 

addysg. Caiff ei gyflawni’n llwyddiannus dim ond pan fydd wedi’i gytuno’n gyfrifoldeb ar y corff 

llywodraethu, staff yr ysgol gyfan, rhieni, gofalwyr, disgyblion a’r gymuned ysgol ehangach. 

 
Dylai’r polisi: 
 

• Rhoi blaenoriaeth uchel i bresenoldeb a phrydlondeb. 

• Sicrhau cydymffurfiaeth â’r holl ofynion statudol. 

• Sicrhau y caiff gwybodaeth glir ei rhoi’n rheolaidd i rieni, gofalwyr a disgyblion.  

• Cynnwys gweithdrefnau ar gyfer dadansoddi data presenoldeb yn drylwyr. 

• Yn cynnwys gweithdrefnau clir ar gyfer canfod yr holl absenoldebau, achosion o 

gyrraedd yn hwyr a thriwantiaeth ar ôl cofrestru, a dilyn i fyny arnynt. 

• Cynnwys crynodeb o strategaethau ymyrraeth gynnar ac effeithiol er mwyn osgoi 

absenoldebau rhag troi’n gyson, ac i fynd i’r afael ag achosion cyson o gyrraedd yn 

hwyr a chynlluniau ailintegreiddio.  

• Pennu cymorth ar gyfer grwpiau o ddysgwyr sy’n agored i niwed.  

• Bod yn ymwybodol o adegau hollbwysig yng nghalendr y flwyddyn academaidd (e.e. 

trosglwyddo o Gam Allweddol 2/3). 

• Darparu ar gyfer hierarchaeth glir a diamwys o sancsiynau, gan gynnwys 

Hysbysiadau Cosb Benodedig. 

• Cynnwys gwybodaeth am system wobrwyo ar gyfer presenoldeb da a 

gwell. 

• Darparu ar gyfer cysylltiadau effeithiol â’r Gwasanaeth Lles Addysg. 

• Cael ei fonitro a’i adolygu’n flynyddol.  

 
Mae Llywodraeth Cymru wedi creu polisïau presenoldeb enghreifftiol ar gyfer ysgolion 

cynradd ac uwchradd. Os hoffech eu defnyddio, maent ar gael yma: 

 
Polisi presenoldeb ysgol: templedi i ysgolion | LLYW.CYM 

 
 
9. Rolau a chyfrifoldebau 

 
9.1. Cyfrifoldebau rhieni/gofalwyr 

 
O dan y gyfraith, y rhieni sy’n gyfrifol am sicrhau bod eu plentyn/plant yn mynd i’r ysgol lle y mae 

wedi’i gofrestru, yn rheolaidd, ar amser, mewn dillad addas ac yn barod i ddysgu (mae rhieni hefyd yn 

gyfrifol am sicrhau bod eu plant yn aros yn yr ysgol ar ôl iddynt gofrestru).  

 
Caiff rhieni eu hannog i gefnogi presenoldeb rheolaidd ac amserol eu plant mewn nifer o ffyrdd, gan 

gynnwys: 

 

• cymryd diddordeb gweithgar ym mywyd a gwaith ysgol eu plentyn. 

• mynychu nosweithiau rhieni a digwyddiadau ysgol eraill, os yn bosibl. 

• sicrhau bod y plentyn yn cwblhau ei waith cartref ac yn mynd i’r gwely ar amser priodol. 

• bod yn ymwybodol o lythyron a ddaw adref o’r ysgol gyda’r plentyn, neu o gyfathrebiadau eraill 

gan yr ysgol. 

• sicrhau bod eu plentyn yn cyrraedd yr ysgol ar amser bob diwrnod. 

• sicrhau na fydd eu plentyn yn colli ysgol ond am resymau na ellir eu hosgoi, neu rai cyfiawn, 

fel salwch neu ddiwrnodau o ddefodau crefyddol. 

• rhoi gwybod i’r ysgol cyn gynted â phosibl am unrhyw absenoldeb – o ddewis, ar y bore 

cyntaf. 

• osgoi archebu gwyliau teulu yn ystod y tymor ysgol. 

• siarad â’r ysgol os oes ganddynt bryderon bod eu plentyn efallai’n amharod i fynd i’r ysgol. 

https://www.llyw.cymru/polisi-presenoldeb-ysgol-templedi-i-ysgolion

• trefnu holl apwyntiadau meddygol a deintyddol y plentyn tu allan i oriau ysgol lle bo’n bosibl.  

 
Os yw plentyn yn methu ysgol heb esboniad gan y rhiant/gofalwr, neu os na fydd yr ysgol yn fodlon 

â’r esboniad, caiff yr absenoldeb ei gofnodi fel un ‘heb awdurdod’.  

 
Er y gallai’r rhieni/gofalwyr rhoi rheswm dros yr absenoldeb, yr ysgol sy’n penderfynu a yw’r 

absenoldeb yn cael ei gofnodi fel ‘awdurdodedig’ neu ‘heb awdurdod’.  

 
Dylai rhieni/gofalwyr siarad ag athro/athrawes ddosbarth eu plentyn i gael cymorth os credant y gallai 

fod rheswm pam nad yw eu plentyn eisiau mynd i’r ysgol. 

 
 
PRESENOLDEB % CYFLEOEDD DYSGU DEILLIANT 

95-100% o 
bresenoldeb 

Y cyfle gorau o lwyddo Mae eich plentyn yn cymryd mantais 
llawn o bob cyfle dysgu. 

90-95% o bresenoldeb Collwyd o leiaf 2 
wythnos o ddysgu 

Boddhaol. Efallai y bydd rhaid i'ch 
plentyn dreulio amser ychwanegol yn 
cyflawni’r gwaith. 

85-90% o bresenoldeb Collwyd o leiaf 4 
wythnos o ddysgu 

Efallai y bydd eich plentyn mewn 
perygl o dangyflawni, ac efallai y 
bydd angen cymorth ychwanegol oddi 
wrthych iddo gyflawni’r gwaith. 

80-85% o bresenoldeb Collwyd o leiaf 5½ 
wythnos o ddysgu 

Mae presenoldeb gwael eich plentyn 
yn cael effaith sylweddol ar ddysgu 

O dan 80% o 
bresenoldeb 

Collwyd o leiaf 7½ 
wythnos o ddysgu 

Mae eich plentyn yn colli cyfleoedd ar 
addysg eang a chytbwys. Rydych chi 
mewn perygl o gael eich erlyn. 

 
 

9.2. Cyfrifoldebau ysgolion a chyrff llywodraethu 
 
Disgwylir i’r holl ysgolion ddatblygu prosesau i hyrwyddo presenoldeb rhagorol gan ddisgyblion, sy’n 
cynnwys:  
 

• Strategaeth bresenoldeb glir. 

• Arweinyddiaeth effeithiol, gan bennu uwch aelod allweddol o’r staff i fod â chyfrifoldeb 

cyffredinol dros bresenoldeb.  

• Prosesau hunanwerthuso a chynllunio gwelliannau effeithiol i ganfod rhwystrau ynghyd â 

strategaethau a fydd yn cael yr effaith dymunol. Mae’r ddolen i’r pecyn cymorth 

hunanwerthuso presenoldeb ac enghreifftiau o arfer gorau ar gael ar fewnrwyd CBSC. Mae 

cynlluniau gweithredu enghreifftiol yn seiliedig ar arfer gorau hefyd ar gael trwy’r Gwasanaeth 

Lles Addysg.  

• Cyfranogi effeithiol gan lywodraethwyr trwy raglen reolaidd a gweithgar o gymorth a herio. 

• Sicrhau bod yr holl staff yn ymwybodol o weithdrefnau a rheoliadau cofrestru, a chyfraith 

addysg mewn perthynas â phresenoldeb ysgol.  

• Monitro data’n drylwyr er mwyn canfod ac olrhain disgyblion â lefel uchel o absenoldeb cyson, 

patrymau a thueddiadau, a’r cysylltiad â chyrhaeddiad gyda ffocws arbennig ar grwpiau sy’n 

agored i niwed.  

• Sefydlu gweithdrefnau ar gyfer ailintegreiddio disgyblion sy’n absennol yn gyson neu am 

gyfnodau hir, gan gynnwys disgyblion â phryderon meddygol sylweddol. 

• Cwblhau cofrestrau ysgol ar ddechrau sesiwn y bore a sesiwn y prynhawn.  

• Ailadrodd i rieni/gofalwyr pwysigrwydd cysylltu â’r ysgol cyn gynted â phosibl ar ddiwrnod 

cyntaf yr absenoldeb. 

• Hyrwyddo agweddau cadarnhaol ymysg y staff at ddisgyblion sy’n dychwelyd ar ôl 

absenoldeb.  

• Sicrhau bod y corff llywodraethu’n gwerthuso presenoldeb yn rheolaidd.  

• Gweithio tuag at sicrhau y caiff yr holl ddisgyblion eu cefnogi a’u gwerthfawrogi ac felly eisiau 

mynd i’r ysgol.  

• Rheoli’n rhagweithiol achosion o gyrraedd yn hwyr.  

• Annog rhieni i gysylltu â’r ysgol er mwyn esbonio’r rheswm pan fydd eu plentyn yn absennol.  

• Nodi unrhyw absenoldebau nas esboniwyd ymhob sesiwn a chysylltu â’r rhieni.  

• Datblygu perthynas cadarnhaol â rhieni/gofalwyr ac asiantaethau allanol sy’n gweithio gyda’r 

teulu/disgybl.  

• Monitro a gwerthuso’r strategaethau ymyrraeth gynnar a fabwysiadwyd gan yr ysgol.  

• Cadw mwy nag un rhif cyswllt mewn argyfwng ar gyfer pob disgybl (lle bo’n ymarferol bosibl).  

• Rhoi gwybod i rieni’n rheolaidd am lefelau presenoldeb ac absenoldeb eu plentyn.  

• Cynnal cyfarfodydd rheolaidd gyda rhieni’r disgyblion y mae’r ysgol (a/neu’r awdurdod lleol) yn 

eu hystyried yn agored i niwed.  

• Adnabod disgyblion sydd angen cefnogaeth gan bartneriaid ac asiantaethau ehangach.  

• Cyflwyno’r datganiadau data statudol angenrheidiol i’r awdurdod lleol.  

• Cefnogi disgyblion i ddychwelyd i’r ysgol ar ôl absenoldeb hir neu absenoldeb na ellir ei osgoi. 

 
9.3. Cyfrifoldebau’r Awdurdod Lleol – y Gwasanaeth Lles Addysg  

 
Rôl Swyddog Lles Addysg yw mynd i’r afael ag unrhyw faterion neu anawsterau a allai atal disgybl rhag 

mynd i’r ysgol yn rheolaidd. Bydd yn archwilio’r rhesymau tu ôl i absenoldeb o’r ysgol, yn cynnig 

gwybodaeth ac arweiniad, yn cyflawni ymyraethau a gynlluniwyd, yn cynghori teuluoedd am 

wasanaethau cymorth arbenigol ac yn cefnogi atgyfeiriadau i wasanaethau priodol lle bo angen.  

 
Mae’r Gwasanaeth Lles Addysg yn cefnogi ysgolion, disgyblion a rhieni er mwyn sicrhau bod disgyblion 

yn mynd i’r ysgol yn rheolaidd ac er mwyn mynd i’r afael â phroblemau mewn perthynas ag 

absenoliaeth. Mae Swyddogion Lles Addysg yn canfod rhwystrau rhag cyrraedd addysg a 

strategaethau cynorthwyol er mwyn hybu deilliannau cadarnhaol. Mae disgwyl y caiff y posibilrwydd o 

gynnal achos cyfreithiol ei drafod os na fydd presenoldeb wedi gwella ar ôl i’r Swyddog Lles Addysg a 

gwasanaethau cymorth eraill fod ynghlwm â’r achos. 

Mae’r Gwasanaeth Lles Addysg yn cynnig hyfforddiant ac adnoddau i leoliadau addysg er mwyn 

cefnogi a gwella presenoldeb ysgol gyfan. Mae’r rhain yn cynnwys gweithdai presenoldeb ar gyfer 

staff ysgol allweddol, seminarau ag uwch arweinwyr, hunanwerthuso presenoldeb, hyfforddiant i gyrff 

llywodraethu, a chyfarfodydd ymgynghori rheolaidd. 

 
Mae’r Gwasanaeth Lles Addysg yn annog cydweithio rhwng ysgolion, asiantaethau a disgyblion, er 

mwyn cefnogi’r deilliannau gorau. Mae’r asiantaethau a’r cymorth sydd ar gael yn cynnwys y nyrs 

ysgol, gwasanaeth ieuenctid, Teuluoedd yn Gyntaf, CAMHS, gwasanaethau cynhwysiant a thimau 

blynyddoedd cynnar.   

Dylid gwneud atgyfeiriadau (ar gael ar fewnrwyd Cyngor Bwrdeistref Sirol Caerffili) gan 

ddefnyddio ffurflen atgyfeirio priodol y Gwasanaeth Lles Addysg dim ond pan fydd: 

 
• Strategaethau ymyrraeth gynnar wedi methu. 

• Mae patrwm o bresenoldeb afreolaidd wedi datblygu.  

• Mae absenoldebau’n barhaus. 

• Mae patrwm cyson o gyrraedd yn hwyr (ar ôl i’r gofrestr ysgol gau) wedi datblygu. 

• Mae rhieni neu ofalwyr wedi tynnu disgybl o’r ysgol ar ôl mynegi bwriad i 

addysgu’n ddewisol yn y cartref, ond heb ddatgofrestru’r disgybl yn ffurfiol drwy 

roi gwybod i’r awdurdod lleol neu’r ysgol am eu bwriad. 

• Rhieni neu ofalwyr wedi symud allan o’r ardal ac nid oes cais am gofnodion y 

disgybl wedi’i dderbyn gan ysgol yn yr ardal newydd. 

 
10. Dileu dysgwyr o gofrestr yr ysgol a phlant sy’n colli addysg  

 
Mae Rheoliadau Addysg (Cofrestru Disgyblion) (Cymru) 2010 yn nodi’r amgylchiadau lle dylai 

ysgolion dileu a pheidio â dileu enwau dysgwyr o’r gofrestr dderbyn.  

 
Mae Rheoliad 8 yn rhagnodi’r seiliau sy’n peri bod rhaid dileu enw disgybl oedran ysgol gorfodol o’r 

gofrestr dderbyn, sef:  

• Mae’r disgybl wedi’i gofrestru yn yr ysgol yn unol â gofynion Gorchymyn Mynychu Ysgol, ac 

mae’r awdurdod lleol yn pennu ysgol arall i gymryd lle’r ysgol a enwyd yn y Gorchymyn, neu 

mae’r Gorchymyn wedi’i ddirymu. 

• Mae’r disgybl wedi’i gofrestru mewn ysgol arall. 

• Mae’r ysgol wedi cael hysbysiad ysgrifenedig gan y rhiant bod y disgybl yn cael addysg 

rywfodd ac eithrio mewn ysgol. 

• Mae’r disgybl wedi peidio â mynychu’r ysgol ac nad yw bellach yn preswylio o fewn pellter 

rhesymol i’r ysgol; dylid atgyfeirio pob achos i’r Gwasanaeth/Swyddog Lles Addysg ymchwilio 

iddo cyn dileu’r enw o gofrestr yr ysgol.  

• Rhoddwyd caniatâd i’r disgybl fod yn absennol am fwy na deng niwrnod at y diben o fynd i 

ffwrdd ar wyliau ac na fu’n bresennol o fewn 10 diwrnod yn union ar ôl y cyfnod hwnnw, ac nid 

yw’r ysgol yn fodlon bod yr absenoldeb oherwydd salwch neu unrhyw achos anocheladwy.  

• Mae’r swyddog meddygol ysgolion wedi ardystio bod y disgybl yn annhebygol o fod mewn 

cyflwr iechyd priodol i fynychu’r ysgol cyn peidio â bod mewn oedran ysgol gorfodol. 

• Mae’r disgybl wedi bod yn absennol o’r ysgol yn ddi-dor am gyfnod o ddim llai na phedair 

wythnos ac nid yw perchennog yr ysgol na’r swyddog lles addysg, ar ôl gwneud ymholiad 

rhesymol, wedi llwyddo i ddarganfod lle mae’r disgybl.  

• Mae’r disgybl wedi marw. 

• Bydd y disgybl yn peidio â bod mewn oedran ysgol gorfodol cyn bo’r ysgol yn ymgynnull nesaf 

ac nid yw’n bwriadu parhau yn yr ysgol. 

• Mewn achos disgybl mewn ysgol ac eithrio ysgol a gynhelir, pa fo’r disgybl wedi peidio â bod 

yn ddisgybl o’r ysgol honno.  

• Lle mae’r disgybl wedi’i gofrestru mewn ysgol a gynhelir, pan fo’r disgybl wedi’i wahardd yn 

barhaol o’r ysgol ac nid yw’r gwaharddiad parhaol yn cael effaith hyd nes y bo’r corff 

llywodraethu wedi cyflawni ei ddyletswyddau o dan adran 66 o Ddeddf 1998, ac: a) mae’r 

person perthnasol wedi datgan mewn ysgrifen nad yw’n bwriadu dwyn apêl o dan Adran 67 o 

Ddeddf 1998; b) mae’r amser ar gyfer dwyn apêl wedi dod i ben, heb i unrhyw apêl gael ei 

dwyn o fewn yr amser hwnnw; neu c) y penderfynwyd neu y rhoddwyd gorau i apêl a ddygwyd 

o fewn y cyfnod hwnnw.   

• Lle mae’r disgybl wedi ei dderbyn i’r ysgol i gael addysg feithrin ac nad yw’r disgybl, ar ôl 

cwblhau addysg o’r fath, wedi trosglwyddo i ddosbarth derbyn yn yr ysgol.  

 
I gael arweiniad pellach, dylech gyfeirio at Ganllawiau Llywodraeth Cymru ar helpu i atal plant a phobl 
ifanc rhag colli addysg yma: 
 
Canllawiau statudol i helpu i atal plant a phobl ifanc rhag colli addysg | LLYW.CYM 
 
 

11. Diogelu  
 
Mae gan yr holl ysgolion a lleoliadau addysg ddyletswyddau statudol i ddiogelu a hyrwyddo llesiant 

dysgwyr. Rhaid i’r holl aelodau staff ddeall a bod yn ymwybodol o sut i gysylltu a chodi pryderon â 

pherson diogelu dynodedig yr ysgol. Mae absenoldeb o’r ysgol yn risg diogelu posibl ac mae gan 

waith olrhain a monitro presenoldeb rôl hollbwysig o ran diogelu.  

 
Gall absenoldeb fod yn arwydd o anawsterau llesiant neu broblemau yn y cartref. Mae canllawiau 

https://www.llyw.cymru/canllawiau-statudol-i-helpu-i-atal-plant-phobl-ifanc-rhag-colli-addysg

Cadw Dysgwyr yn Ddiogel yn nodi:  

 

• Dylai lleoliadau addysg ddefnyddio eu polisi a’u hymarfer presenoldeb i sicrhau eu bod 

yn cysylltu’n rheolaidd â rhieni os bydd plentyn yn absennol o’r ysgol heb awdurdod 

neu os bydd patrymau o absenoldeb. Gallai cofnod presenoldeb y plentyn yn yr ysgol 

fod yn ddangosydd o bryderon diogelu ac yn gyfle i adnabod ac ymdrin ag achos o 

gam-drin, fel cam-fanteisio ar blant. 

• Os bydd plentyn yn absennol heb hysbysiad, gallai hynny hefyd fod heb yn wybod i’w 

riant neu ei ofalwr a gallai fod yn arwydd cynnar bod y plentyn ar goll o’r cartref neu o 

ofal. Dylai’r lleoliad addysg sicrhau yr eir ar drywydd unrhyw absenoldeb yn gyflym er 

mwyn sicrhau bod y plentyn yn ddiogel ac nad yw ar goll o’r cartref neu o ofal. 

• Os bydd y lleoliad addysg yn nodi bod plentyn ar goll o’r cartref neu o ofal, dylai gyfeirio at 

Ganllaw Ymarfer Cymru ‘Diogelu plant sy’n mynd ar goll o’r cartref neu o ofal’. Dylai ysgolion 

adolygu data presenoldeb yn rheolaidd er mwyn adnabod y plant sy’n agored i risg ac ymateb 

iddynt.  

 
Dylai ysgolion fod â phrosesau ar waith i adrodd am absenoldeb ar y diwrnod cyntaf a phrosesau o 

benderfynu a oes angen i wasanaethau lles weld y disgybl. Dylai’r systemau hyn sicrhau bod staff 

wrth gefn ar gael yn eu lle pan fydd staff presenoldeb allweddol yn absennol eu hunain.  

 
Lle mae plentyn wedi’i gofrestru mewn ysgol ac wedyn yn mynychu lleoliad fel addysg heblaw yn yr 

ysgol, dylai’r ysgol wreiddiol ymgymryd â’r cyfrifoldeb am gadarnhau presenoldeb y plentyn (yn y 

ddau leoliad) bob dydd.  

 
Mae’n arfer da i’r holl staff rannu gwybodaeth lle bo hynny’n angenrheidiol ac yn gyfreithlon, a 

gweithio’n agos â’r person diogelu dynodedig a’r Swyddog Lles Addysg i sicrhau bod cymorth i 

ddysgwyr sy’n agored i niwed yn amserol ac yn gydgysylltiedig. Un o’r amgylchiadau penodol lle’r 

mae’r ddeddfwriaeth diogelu data yn caniatáu i wybodaeth bersonol sensitif gael ei rhannu heb 

gydsyniad y plentyn na’r rhiant yw pan fydd angen diogelu plant a’u hamddiffyn nhw ac eraill rhag 

niwed. Dylai’r staff gael hyfforddiant i ddeall pryd y dylid rhannu gwybodaeth â rhanddeiliaid eraill a 

pha wybodaeth y gellir ei datgelu.   

I gael mwy o wybodaeth am ddiogelu gweler:  
 
Cadw dysgwyr yn ddiogel (llyw.cym) 
 
Canllawiau diogelu | LLYW.CYM 
 
 
 
 

https://www.llyw.cymru/sites/default/files/publications/2022-04/220401-cadw-dysgwyr-yn-ddiogel.pdf
https://www.llyw.cymru/canllawiau-diogelu

12. Achosion cyfreithiol 
 
Os yw disgybl sydd wedi’i gofrestru mewn ysgol yn methu â mynychu’r ysgol honno yn rheolaidd ac 

mae ymdrechion gan y Swyddog Lles Addysg a’r ysgol yn methu â sicrhau presenoldeb rheolaidd, 

rhoddir ystyriaeth i gyflwyno hysbysiad cosb benodedig i’r rhiant. Oni bai bod amgylchiadau lliniarol yn 

hysbys, gall yr ALl hefyd ystyried mynd i’r gyfraith drwy gyhoeddi gwŷs yn erbyn y rhieni i ymddangos 

o flaen Llys yr Ynadon o dan Adran 444 Deddf Addysg 1996. Er mwyn penderfynu a ddylid mynd i’r 

gyfraith, rhaid i’r Swyddog Lles Addysg fod yn fodlon: 

• bod y dystiolaeth sydd ar gael yn ddigonol i roi gobaith gwirioneddol o sicrhau euogfarn; rhaid 

ystyried beth allai achos yr amddiffyniad fod a sut allai hyn effeithio ar achos yr erlyniad. 

• ei fod yn niddordeb y cyhoedd i erlyn yr achos: mewn achosion o ddifrifoldeb, caiff yr achos ei 

erlyn oni bai bod ffactorau o ddiddordeb i’r cyhoedd yn argoeli yn erbyn erlyniad, sy’n amlwg yn 

drech na’r ffactorau o blaid. 

• y bydd unrhyw gamau a gymerir yn cydymffurfio â thelerau’r Ddeddf Hawliau Dynol.  

 
Os yw’r disgybl yn parhau i fethu â mynychu’r ysgol yn rheolaidd ar ôl mynd i’r gyfraith, bydd y Swyddog 

Lles Addysg yn cymryd camau cyfreithiol pellach, lle yr ystyrir yn briodol.  

Mae’r ddolen i God Ymarfer Hysbysiadau Penodedig Cyngor Bwrdeistref Sirol Cymru ar gael ar 
fewnrwyd y Cyngor. 

 
13. Absenoldeb astudio  

 
Dylid defnyddio absenoldeb astudio dim ond ar gyfer myfyrwyr yn ystod arholiadau ffug ac arholiadau 

cyhoeddus. Dylid cofnodi absenoldeb astudio fel absenoldeb awdurdodedig cod cofrestru S. Ni ddylai 

ysgolion ddefnyddio cod B i gofnodi absenoldeb astudio. Amser heb oruchwyliaeth i ffwrdd o’r ysgol 

yw absenoldeb astudio o’r math hwn (a gafodd ei lunio’n wreiddiol i ddysgwyr baratoi ar gyfer 

arholiadau cyhoeddus) ac nid yw’n bodloni’r diffiniad cyfreithiol o weithgaredd addysgol cymeradwy.  

 
Caiff y penderfyniad i ganiatáu absenoldeb astudio neu drefniant tebyg ei wneud yn ôl disgresiwn 

uwch arweinwyr yr ysgol. Lle mae ysgol yn penderfynu ei ganiatáu, dylai wneud hynny’n gyfyngedig, 

am gyfnod heb fod yn fwy na 15 o ddiwrnodau fel arfer. Er y gallai absenoldeb astudio fod yn brofiad 

cadarnhaol i rai myfyrwyr, efallai ni fydd cyfnodau estynedig o absenoldeb astudio o fudd i’r myfyrwyr 

hynny nad ydynt yn meddu ar y sgiliau na’r agwedd sydd eu hangen i wneud defnydd da o amser 

adolygu heb oruchwyliaeth ac y byddant yn well eu byd yn yr ysgol. 

 
Dylai’r gwaith o baratoi ar gyfer arholiadau fod yn brofiad a gynlluniwyd yn ofalus i fyfyrwyr.  

14. Amserlenni llai 

 
Er bod amserlenni rhan-amser yn gallu helpu dysgwyr i ailintegreiddio i’r ysgol ar ôl absenoldeb hir, 

neu’n ffordd o osgoi mwy o absenoldeb, eu heffaith yn gyffredinol yw lleihau’r amser a dreulir gan 

ddysgwyr yn yr ysgol a gallant gael effaith negyddol ar gynnydd a llesiant y dysgwr. Hefyd, gall 

amserlenni rhan-amser rhoi pwysau ar deuluoedd ac mae ganddynt y potensial i waethygu 

ymddieithriad disgyblion rhag addysg.  

 
Dim ond mewn amgylchiadau eithriadol fel mesur dros dro y dylid defnyddio amserlenni rhan-

amser, (fel arfer dim mwy na chwe wythnos) gyda’r bwriad o ddychwelyd i bresenoldeb llawn-amser 

yn gynt, os yn ymarferol. Dylai ysgolion sicrhau bod dysgwyr sydd ar amserlenni rhan-amser yn 

derbyn addysg lawn, lle bo’n briodol i ddysgwyr unigol. Gallai hyn gynnwys, er enghraifft, rhoi i’r 

disgybl gopïau caled o adnoddau a gwaith, neu fersiynau ar-lein ohonynt. 

 
Dylai ysgolion sicrhau bod dysgwyr yn gallu cyrchu gwaith ar-lein cyn rhoi trefniadau o’r math hwn ar 

waith ar gyfer parhau ag addysg amser llawn.   

 
Mae gwybodaeth lawn am amserlenni llai ar gael yma: 
 
Perthyn, ymgysylltu a chyfranogi: Canllawiau ar wella lefelau ymgysylltu a phresenoldeb dysgwyr 
(llyw.cym) 
 
Mae protocol amserlenni llai CBSC ar gael ar fewnrwyd CBSC. 
 

15. Gwyliau yn ystod tymor yr ysgol a theithiau tramor estynedig. 
 
Rhaid i rieni wneud cais ymlaen llaw i fynd â disgyblion allan o’r ysgol ar gyfer gwyliau neu deithiau 

tramor yn ystod tymor yr ysgol. Dylid ystyried ceisiadau yn unigol, a dylai ysgolion wahodd y rhieni i 

drafod unrhyw gynigion o’r math. Caiff ysgolion dim ond gytuno ar absenoldeb ar gyfer gwyliau neu 

daith deuluol os yw o’r farn bod yr amgylchiadau’n eithriadol. Os yw’r ysgol yn cytuno ar yr 

absenoldeb ac mae’r disgybl yn mynd ar wyliau neu daith am ddeng niwrnod neu lai, mae’r 

absenoldeb yn un awdurdodedig (defnyddiwch god H).   

 
Os na fydd ysgol yn cytuno ar absenoldeb ac mae’r disgybl yn mynd ar y gwyliau neu’r daith, mae’n 

absenoldeb heb awdurdod (Cod G). Os yw’r rhieni’n cadw’r plentyn i ffwrdd o’r ysgol am gyfnod 

hirach nag y cytunwyd arno, caiff unrhyw amser ychwanegol ei gofnodi fel cyfnod heb awdurdod (Cod 

G) hefyd.  

 
Caiff yr ysgol rhoi ei chymeradwyaeth os yw o’r farn bod amgylchiadau eithriadol dros ganiatáu i’r 

disgybl fynd ar daith tramor am fwy na 10 diwrnod. Bydd yr absenoldeb yn un awdurdodedig a 

gofnodwyd dan God F. Mae defnyddio cod gwahanol yn dangos y dylai’r daith tramor estynedig fod â 

https://www.llyw.cymru/sites/default/files/publications/2023-10/gwella-presenoldeb-ysgol.pdf
https://www.llyw.cymru/sites/default/files/publications/2023-10/gwella-presenoldeb-ysgol.pdf

chyfiawnhad diwylliannol heblaw am wyliau.  

 
Yn yr achosion hyn, dylai’r ysgol esbonio i’r rhieni:  

• rhaid i geisiadau ymlaen llaw am absenoldeb yn ystod tymor yr ysgol cael eu gwneud yn unol 

â pholisi presenoldeb yr ysgol. 

• dylid cynllunio’r absenoldeb yn ofalus gyda’r ysgol. Rhaid cytuno ar y dyddiad gadael a’r 

dyddiad dychwelyd, a’r ysgol fydd yn penderfynu os yw’r ymweliad yn cael ei awdurdodi.  

• lle bo’n bosibl, dylid mynd ar ymweliadau estynedig yn ystod gwyliau ysgol.  

• amlinellu’r effaith andwyol posibl gallai’r absenoldeb ei gael ar gynnydd y dysgwr  

• dylid osgoi cyfnodau arholiad.  

 

Mae mwy o gyngor am sut i ymdrin â phlant a phobl ifanc sy’n mynd ar deithiau tramor estynedig neu 

ymweliadau treftadaeth gyda’u teuluoedd ar gael yn atodiad 6 y Canllawiau statudol i helpu i atal plant 

a phobl ifanc rhag colli addysg: 

 
Canllawiau statudol i helpu i atal plant a phobl ifanc rhag colli addysg | LLYW.CYM 
 

 
 

16. Hysbysiadau preifatrwydd 
 
Caiff unrhyw wybodaeth a dderbyniwyd gan y Gwasanaeth Lles Addysg, ynghyd ag unrhyw 

wybodaeth ychwanegol a dderbyniwyd gan ysgolion, disgyblion, rhieni/gofalwyr neu sefydliadau eraill, 

ei chofnodi a’i phrosesu’n unol â’r rhwymedigaethau cyfreithiol a osodir ar CBSC a’n dyletswyddau o 

dan Ddeddf Addysg 1996, Deddf Addysg ac Arolygiadau 2006 a Deddf Plant 1989. 

 
Mae mwy o wybodaeth am sut y caiff y wybodaeth ei phrosesu a’i defnyddio ar gael ar ffurf hysbysiad 

preifatrwydd llawn, sydd ar gael ar 

https://www.caerffili.gov.uk/caerphillydocs/foi/privacynotices/education-welfare-service-cy.aspx. 

https://www.llyw.cymru/sites/default/files/publications/2020-09/canllawiau-statudol-helpu-atal-plant-phobl-ifanc-rhag-colli-addysg.pdf
https://www.caerffili.gov.uk/caerphillydocs/foi/privacynotices/education-welfare-service-cy.aspx

